
ᑐᓴᕋᑦᓴᑦ: X        ᐃᓱᒪᓕᐅᕈᑎᑦᓴᑦ:  

ᐱᔾᔪᑕᐅᔪᖅ:  ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ ᑮᓇᐅᔭᖃᒃᑲᐃᒍᑏᑦ (ᑮᓇᐅᔭᖃᒃᑲᐃᒍᑏᑦ) ᑲᒪᒋᔭᑦ ᐱᕙᓪᓕᐊᓂᖏᓐᓄᑦ 
ᐅᓂᒃᑳᑦ 2014-2015 

ᖃᓄᐃᓯᒪᓂᖓ:  ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᓂᕐᒧᑦ ᑮᓇᐅᔭᖃᒃᑲᐃᒍᑏᑦ (ᑮᓇᐅᔭᖃᒃᑲᐃᒍᑏᑦ) ᑮᓇᐅᔭᖃᒃᑲᐃᕙᑦᑐᑦ 
ᓄᓇᓖᑦ-ᓇᒻᒥᓂᖅ ᐊᐅᓚᑦᓯᓂᖏᓐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ ᑲᒪᒋᔭᑦ ᓄᓇᕗᑦᒥ ᑲᒪᒋᔭᖏᑦ ᒪᑯᐊ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ, ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ, ᐊᕕᑦᑐᕐᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᕝᕙᓘᓐᓃᑦ 
ᐃᒻᒥᓂᕐᓱᕐᑐᑦ ᓄᓇᖃᕐᑐᑦ ᓄᓇᕗᑦᒥ.  ᑮᓇᐅᔭᖃᒃᑲᐃᒍᑏᑦ ᓈᓴᐅᑎᒃᑯᑦ ᓇᓗᓇᐃᕐᓯᕙᑦᑐᑦ ᓄᓇᓕᒻᒥᒃ ᐊᑕᔪᒥᒃ ᑲᒪᒋᔭᒧᑦ, 
ᐊᒡᕌᒍᖓ ᐱᒐᓱᐊᕆᐊᖖᒐᕐᕕᐅᑉ ᐊᒻᒪᓗ ᑲᒪᒋᔭᐅᑉ ᓈᓴᐅᑎᖓ. 

ᑕᐃᑲᓂ ᑎᓴᒪᐃᕋᕐᑕᕐᑐᓂ ᑲᑎᒪᓂᕐᒥ ᒫᑦᓯ 2014, ᑲᑎᒪᔩᑦ ᑐᓂᓯᓚᐅᕐᑐᑦ ᑮᓇᐅᔭᖃᒃᑲᐃᒍᑎᓂᒃ ᑮᓇᐅᔭᖃᕐᑎᑦᑐᒋᑦ ᐱᖓᓱᑦ 
ᑲᒪᒋᔭᑦ 2014-2015ᒥ ᑲᑎᑦᑐᒋᑦ ᐃᒫᑎᒋ $63,698.  ᐊᑕᐅᓯᖅ ᐱᑕᖃᕆᐊᓕᒃ ᑲᒪᒋᔭᑦ ᑮᓇᐅᔭᖃᕐᑎᑕᐅᓂᖏᓐᓄᑦ 
ᑮᓇᐅᔭᖃᒃᑲᐃᒍᑎᓂᒃ ᐃᒫᑦ ᑐᓂᓯᒋᐊᓖᑦ ᓯᕗᓪᓕᕐᓂᒃ ᐱᕙᓕᐊᓂᖓᓄᑦ ᐊᒻᒪᓗ ᑮᓇᐅᔭᓄᑦ ᐅᓂᒃᑳᓂᒃ ᑲᑎᒪᔨᓄᑦ.  
ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᑦ ᑮᓇᐅᔭᖃᕐᑎᑕᑦ ᒫᑦᓯᒥ, ᑐᓂᓯᓯᒪᒡᕕᐅᒋᐊᓕᒃ ᓯᕗᓪᓕᕐᓂ ᐅᓂᒃᑳᓂᒃ ᐅᓇ ᔮᓐᓄᐊᕆ 15. 

ᐆᒪᔪᓕᕆᔨᕐᔪᐊᑦ ᐱᓚᐅᖖᒋᑦᑐᑦ ᐊᑎᓕᐅᕐᑕᐅᒪᔪᓂᒃ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑎᓂᒃ ᑲᒪᒋᔭᒧᑦ 212-14-01 ᐊᒻᒪᓗ 
ᑕᐃᒪᐃᒻᒪᑦ, ᑐᓂᓯᓯᒪᖖᒋᑦᑐᑦ ᑮᓇᐅᔭᓂᒃ ᑖᑦᓱᒧᖓ ᑲᒪᒋᔭᒧᑦ.  ᑕᐃᒪᓕ ᑖᓐᓇ ᑲᒪᒋᔭᖅ ᐱᑕᖃᕐᓂᐊᓚᐅᕋᓗᐊᕐᒪᑦ ᐊᐅᔭᖓᓂ 
2014, ᐃᓱᒪᒋᔭᖅ ᑖᓐᓇ ᑲᒪᒋᔭᖅ ᓄᖃᕐᑎᑕᐅᒋᐊᖓ. 

ᐊᔪᕐᓇᕐᑐᖅ ᖃᐅᔨᒐᓱᐊᕐᓂᕐᒥᒃ ᑮᓇᐅᔭᓂᒃ ᐅᑎᕐᑎᑦᓯᔪᖃᕐᓂᐊᕐᒪᖔᑦ ᐆᒪᔪᓕᕆᔨᕐᔪᐊᓄᑦ ᑲᒪᒋᔭᒧᑦ 214-14-01 “ᖁᖐᑦ 
ᓈᓴᕐᑕᑦ 2015” ᒫᓐᓇ ᑕᒪᓐᓇ ᐱᓕᕆᐊᖅ ᑲᒪᒋᔭᒥ ᐱᔭᕇᕐᓂᐊᕐᓱᒋᔭᐅᖖᒋᒻᒪᑦ ᑎᑭᖖᒋᓐᓂᖓᓂ ᒫᑦᓯ 2015 ᐊᒻᒪᓗ 
ᓯᕗᕐᓕᕐᓂᒃ ᑮᓇᐅᔭᓄᑦ ᐅᕝᕙᓘᓐᓃᑦ ᐱᕙᓪᓕᐊᓂᖓᓄᑦ ᐅᓂᒃᑳᓂᒃ ᑐᓂᓯᓯᒪᔪᖃᕋᓂ.  ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ 
ᑲᒪᓂᐊᕐᑐᑦ ᓈᕆᓗᑎᒃ ᕿᒥᒡᕈᓂᕐᒥᒃ ᑭᖑᓪᓕᐹᓂᒃ ᑮᓇᐅᔭᓄᑦ ᐅᓂᒃᑳᓂᒃ (ᑐᓂᔭᐅᒋᐊᖃᕐᑐᑦ ᔫᓂ 30) ᐃᑉᐱᒋᓗᒍ 
ᐃᓘᓐᓇᑎᒃ ᐱᒋᐊᓕᖏᑦ ᐆᒪᔪᓕᕆᔨᕐᔪᐊᑦ ᑮᓇᐅᔭᖏᑦ ᐅᑎᕐᑎᑕᐅᒐᓗᐊᕐᒪᖔᑕ ᐊᑐᕐᑕᐅᖏᑉᐸᑕ. 

ᐆᒪᔪᓕᕆᔨᕐᔪᐊᑦ ᐱᓚᐅᕐᑐᑦ ᓄᑦᑎᕐᓯᖁᔨᒍᒻᒥᒃ ᑲᒪᒋᔭᒧᒃ 244-14-02 “ᖃᒡᕆᐅᕋᖅᒥ ᓇᓄᐃᑦ ᐅᑭᑦᓯᕖᑦ ᐊᒻᒪᓗ ᒥᖅᑯᖏᓄᑦ 
ᓇᑦᑎᓇᕐᑐᓄᑦ ᓈᓴᕐᑕᑦ”.  ᐊᖑᓂᐊᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᐱᔭᕇᕈᓐᓇᓚᐅᖖᒋᒻᒪᑕ ᓈᓴᐃᓂᕐᒥᒃ ᐊᒡᕌᓂ 
ᐱᔾᔪᑕᐅᓪᓗᑎᒃ ᐱᔭᕆᐊᑐᒍᑏᑦ ᐅᕙᓂ ᒐᕙᒪᓐᑯᑦ ᓄᓇᕗᑦᒥ ᖃᖓᑕᔫᒃᑯᑦ ᓈᓴᐃᓂᖏᑦ.  ᓄᑦᑎᕐᑕᐅᖁᔭᑦ ᒫᓐᓇᕈᓗᒃ 
ᐊᖏᕈᑎᒋᓚᐅᕐᑕᖏᑦ ᐆᒪᔪᓕᕆᔨᕐᔪᐊᓂ ᑐᑭᒧᐊᕐᑎᑦᓯᔨᕐᔪᐊᑉ. 

ᑕᐃᑲᓂ ᑲᑎᒪᔩᑦ ᐅᖄᓚᐅᑎᒃᑯᑦ ᑲᑎᒪᓂᖏᓐᓂ ᔮᓐᓄᐊᕆᒥ, ᐆᒪᔪᓕᕆᔨᕐᔪᐊᑦ ᐊᖏᓚᐅᕐᑐᑦ ᑮᓇᐅᔭᖃᒃᑲᐃᒍᑎᓂᒃ 
ᑮᓇᐅᔭᖃᕐᑎᑦᓯᓂᕐᒧᑦ ᐊᑕᐅᓯᒃᑲᓂᕐᒥᒃ ᑲᒪᒋᔭᒥᒃ 210-14-01, ᑲᑎᑦᑐᒋᑦ ᐃᒫᑎᒋ $5,700.  ᐊᔪᕐᓇᕐᑐᖅ ᖃᐅᔨᒐᓱᐊᕐᓂᕐᒥᒃ 
ᑮᓇᐅᔭᑦ ᐅᑎᕐᑎᑕᐅᓂᐊᕐᒪᖔᑕ ᑕᒪᓐᓇ ᐱᓕᕆᐊᖑᒻᒪᑦ ᓱᓕ ᐊᒻᒪᓗ ᑐᓂᓯᓯᒪᒡᕕᐅᒋᐊᓕᒃ ᓯᕗᓪᓕᕐᓂᒃ ᐅᓂᒃᑳᓂᒃ ᑖᑦᓱᒧᖓ 
ᑲᒪᖏᔭᒧᑦ ᑎᑭᓛᕐᒪᑦ ᑭᓯᐊᓂ ᔮᓐᓄᐊᕆ 15, 2016. 

ᑐᓴᕐᕕᐅᒐᓱᐊᕐᑐᑦ:  ᓯᐊᕋ ᓯᐱᓐᓱᕐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᑎᑎᕋᕐᑕᖏᑦ ᐆᒪ:  ᑳᕐᓚ ᓕᑐ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ 
ᐅᓪᓗᖓ:  ᕖᕝᕗᐊᕆ 20, 2015 
 
 
 
 



ᐱᕙᓪᓕᐊᓂᖏᓐᓄᑦ ᐅᓂᒃᑳᑦ 2014-2015 ᑮᓇᐅᔭᖃᒃᑲᐃᒍᑎᓂᒃ ᑮᓇᐅᔭᖃᕐᑎᑕᑦ ᑲᒪᒋᔭᑦ 

ᑲᒪᒋᔭᖅ # ᑕᐃᔭᐅᓂᖓ 2014-2015 
ᑮᓇᐅᔭᖃᒃᑲᐃᒍᑏᑦ 

ᑮᓇᐅᔭᑦ ᓂᕆᐅᓇᕐᑐᑦ 
ᐅᑎᕐᑎᑕᐅᓂᐊᕆᐊᖏᑦ 

ᓇᓂᑦᓯᑎᖓ 
# 

212-14-01 
ᐊᕐᕖᑦ (Balaena mysticetus) ᐊᐅᖏᑎᒍᑦ 
ᓇᓗᓇᐃᒃᑯᓯᕐᑕᑦ-ᑕᑯᔭᐅᒃᑲᓂᕐᑐᑦ ᐸᓐᓂᕐᑑᖅ 

ᑲᖏᕐᑐᐊᓗᐊᓂ, ᕿᑭᖅᑖᓗᒃᒥ 
ᐊᑐᖖᒋᑦᑐᖅ ᐊᑐᖖᒋᑦᑐᖅ ᐊᑐᖖᒋᑦᑐᖅ 

214-14-01 ᖁᖐᑦ ᓄᓇᒥᒃ ᓈᓴᕐᑕᑦ 2015 $12,698 ᓇᓗᓇᕐᑐᖅ ᐊᑐᖖᒋᑦᑐᖅ 

244-14-02 ᖃᒡᕆᐅᕋᖅᒥ ᓇᓄᐃᑦ ᐅᑭᑦᓯᕖᑦ ᐊᒻᒪᓗ 
ᒥᖅᑯᖏᓐᓂᒃ ᓇᑦᑎᓇᕐᑐᓄᑦ ᓈᓴᕐᑕᑦ $30,000 ᓄᑦᑎᕐᑕᑦ ᐊᑐᖖᒋᑦᑐᖅ 

210-14-01 ᐃᖃᓗᒃᐲᑦ $5,700 ᓇᓗᓇᕐᑐᖅ ᐊᑐᖖᒋᑦᑐᖅ 

ᑲᑎᑦᑐᒋᑦ  $18,398 ᐊᑐᖖᒋᑦᑐᖅ  

